
SHAXS RIVOJLANISH JARAYONI, TARBIYASI VA UNING IJTIMOIYLASHUVI 

FarDU, Sirtqi bo‘lim, Ijtimoiy-gumanitar fanlar kafedrasi  o‘qituvchisi 

 

Annotatsiya: Mazkur maqolada shaxs rivojlanish jarayoni, tarbiyasi va uning 

ijtimoiylashuvi bo‘yicha ilmiy tadqiqotlarning tavsiyalari ifodalangan. Shuningdek, 

maqolada mazkur masala yuzasidan muallif tomonidan shakllantirilgan ilmiy taklif va 

amaliy tavsiyalar ham o‘z ifodasini topgan. 

Kalit so‘zlar:  Individ preformizm, programmatik, professional, qobiliyat, tarbiya, 

stixiyali, obyekt. 

Abstract: This article presents the recommendations of scientific research on the 

process of personality development, upbringing and socialization. The article also 

contains the scientific proposal and practical recommendations formulated by the author 

on this issue. 

Key words: Individual preformism, programmatic, professional, ability, education, 

spontaneous, object. 

 

Odam-individ tug‘ilishi bilan o‘zida insoniy va shaxsiy xislatlarni shakllantira 

boshlaydi. Ikki va undan ortiq insonlar bilan muloqotda bo‘lgandan keyin odamda 

shaxsiy xislatlar paydo bo‘la boshlaydi. Demak, har bir tug‘ilgan inson individid Odam. 

Shaxsiy xislatlarga ega bo‘lgan inson endi shaxsga aylana boshlaydi va aylanadi 

ham. Shaxslar odamlar taqdirini o‘zgartira olish doirasiga, hajmiga qarab 1) oddiy, 2) 

buyuk shaxslar ijobiy va salbiyga bo‘linadi. 

Pedagogika fanining muhim metodologik muammolaridan biri bu shaxs tarbiyasi 

uning rivojlanishi muammosi hisoblanadi. 

O‘sib va rivojlanib boruvchi inson tarbiya obyekti hisoblanadi. Butun hayoti 

davomida insonning rivojlanish jarayoni davom etaveradi. Bu jarayonda turli 

o‘zgarishlarni, jismoniy, ruhiy, miqdor va sifat o‘zgarishlarni o‘z boshidan kechirib 

boradi. Odam bolasining rivojlanishi bu muhim jarayon sanaladi. Bolalik va o‘spirinlik 

davrida rivojlanish nihoyatda kuchli bo‘ladi. 

Bola mana shu yillarda o‘zgarishlar tufayli shaxs sifatida kamolga yetadi, bunda 

unga maqsadga muvofiq berilayotgan tarbiya ta’sirida jamiyat a’zosi sifatida kamol 

topib, ijtimoiy munosabatlar tizimida o‘ziga munosib o‘rin egallaydi. Munosabat 

deganda faqat odamlar bilan aloqasi emas, balki tabiatga, jamiyatga, hayotga bo‘lgan 

munosabatlar ham kiradi. 

Shaxsning fazilatlarini to‘g‘ri aniqlash va bexato baholash uchun uni turli 

munosabatlarda va vaziyatlarda kuzatib ko‘rish lozim. Ana shundagina shaxsning 

ijtimoiy xulqi, ma’naviy qiyofasi, insoniy fazilatlari ro‘yobga chiqadi. 

Demak, shaxsni rivojlantirishni to‘g‘ri hal qilish uchun uning xulqiga ta’sir etuvchi 

omillarni, shaxsni xususiyatini yaxshi bilmoq kerak. Pedagogika fanida «SHAXS» 

tushunchasi «INSON» tushunchasidan farqli u insonning ijtimoiy xususiyatlarini 

anglatadi. Bolaning kamolotiga, ruhiyatiga, fe’l-atvorini shakllanishiga qanday omillar 

ta’sir etadi. Pedagogika fanida bolani rivojlanishiga 3 ta omillar: 

a) biologik; 

b) ijtimoiy; 

v) tarbiya omillari ta’sir etadi deb hisoblaydi. 

Ko‘p asrlik ana shu munozara zaminida bir-biriga qarama-qarshi ikki nuqtai 

nazar yana ikki oqim vujudga keldi. 

1-oqim. Odam bolasini shaxs sifatida shakllanishida tabiiy biologik omillar hal 

qiluvchi rol o‘ynaydi, chunki bola ona qornidalik davrida avloddan o‘tgan tug‘ma 

xususiyatlargina rivojlanadi. Bular tarbiyani rolini cheklab qo‘yadilar. Bu oqimni 

biologik yo‘nalish deb ataladi. Ularning namoyondalari Aristotel va Platonlardir. 

2-oqim. XVI asr falsafasida vujudga kelgan Preformizm oqimi. Bu oqim 

namoyondalarining fikricha, odam bolasi ona pushtidaligidayoq bo‘lajak shaxsiga xos 

barcha xususiyatlarga ega bo‘ladi. Rivojlanish esa shu xususiyatlarning miqdoriy 

ko‘payib borishidan iborat. 

Bu oqim tarafdorlari naslning shaxs rivojlanishidagi roliga favqulodda yuksak 

baho berib, ijtimoiy muhit va tarbiyaning rolini mutlaqo inkor etadilar. 

Bu oqimning yana bir yo‘nalishi XX asrda keng tarqalgan Bixeviorizm oqimidir. 

Bixeviorizm oqimiga amerikalik pedagog va psixolog E.Torandayk asos soldi. 

Shaxsning barcha hususiyati, shu jumladan onggi va aqliy qobiliyati ham nasldan-

naslga o‘tadi deydilar. Bular ham tarbiyaning shaxs rivojlanishiga ta’sirini inkor etadi, 

uni shaxsning xususiyatlariga ta’sir etishdan ojiz deb bilishadi. 

Bu oqimning yana amerikalik programmatik pedagoglar D.Dyun va A.Komboslar 

yoqlab chiqadilar. O‘rta Osiyo allomalaridan A.N.Farobiy inson kamolotida ta’lim-

tarbiyaning muhimligini ta’kidlab: «Munosib inson bo‘lishi uchun odamda ikkita 

imkoniyat: ta’lim va tarbiya olish imkoniyati bor. Ta’lim orqali nazariy kamolotga 

erishadi, tarbiya esa kishilar bilan muloqotda axloqiy qadr-qimmatni va amaliy 

faoliyatni yaratishga olib boradigan yo‘ldir» - deydi. 

Abu Ali ibn Sino «bola tug‘ilgach, avvalo, ota unga yaxshi nom qo‘yishi, so‘ngra esa 

uni yaxshi tarbiya qilishi kerak. Agar oilada tarbiyaning yaxshi usullaridan foydalanilsa 

oila baxtli bo‘ladi» degan fikrni olg‘a suradi. 

Bola shaxsining rivojlanishiga: a) irsiyat, b) ijtimoiy muhit, v) tarbiya omillari 

ta’sir etadi. Bola shaxsining rivojlanishiga naslning ta’siri deganda ota-onalarga 

o‘xshaganligini ifodalovchi biologik belgilarni takrorlanishini tushunmoq kerak. 

Har bir bola ota-onasidan meros shaklida ba’zi biologik sifatlarga (tana ranggi, 

sochi, ko‘zi, bo‘yi basti va h.k.) ega bo‘lgan holda dunyoga keladi. bular jismoniy 

xususiyatlar. Fiziologiya va psixologiya fanining ko‘rsatishicha inson bolasi tayyor 

qobiliyat bilan emas, balki biror xil qobiliyatni ro‘yoga chiqishi va rivojlanishiga ta’sir 

etadigan potensial imkoniyatlar ya’ni shaxs xususiyatlarini ifodalaydigan layoqat bilan 

tug‘iladi. 

Tug‘ma layoqat o‘z holicha rivojlana olmaydi, go‘yo u «mudroq» holatda bo‘lib, 

uning uyg‘onishi-rivojlanishi uchun qulay muhit kerak. Shuning uchun pedagogika 

fani, layoqatning namoyon bo‘lishi va qobiliyat sifatida rivojlanishi to‘la-to‘kis hayot 

sharoitiga va tarbiyaga bog‘liqdir degan g‘oyani yoqlaydi. 

Inson kamolotiga ta’sir etadigan omillardan biri muhit deganda insonga stixiyali 

ta’sir etadigan tashqi voqealar kompleksi tushuniladi. 

Bunga: 

A) Tabiiy muhit; 

B) Ijtimoiy muhit; 

V) Oila muhiti kiradi. 

Tabiiy muhit so‘zsiz insonning hayot tarziga, xarakteriga va mehnat faoliyatiga 

ta’sir etadi. Markaziy tropik mintaqada yashayotgan odamlarni hayoti shimoliy zonada 

yashayotgan odamlarning turmush tarzidan farqlanadi. Bola ko‘z ochib ota-onasini, 

qarindoshlarini ko‘radi. Uning intensiv rivojlanish davri oila ta’sirida shakllanadi. 

Xalqimizda «Qush uyasida ko‘rganini qiladi» degan naql bekorga aytilmagan. 

Bola kamolotida ijtimoiy muhit muhimdir. Ijtimoiy aloqasiz, odamlar bilan aloqa 

qilmasdan odam inson bo‘la olmaydi. Inson kamolotiga ijtimoiy muhitning ta’siri turli 

tarixiy davrda turlicha bo‘ladi, turli sotsial guruhlarga ham turlicha ta’sir etadi. 

Shunday ekan, hozirgi zamon pedagogika fani muhitga, uning inson 

rivojlanishidagi ta’sirining roliga alohida e’tibor beradi. 

